
1.-Contexto educativo.
a) Alumnado e profesorado:
Somos un centro dunha liña cos correspondentes tres niveis de Ed. Infantil e 6 de Ed. Primaria. A matrícula non baixa, dende hai anos, dos 144 alumnos ao igual que o número de profesorado no claustro, ao que pertencemos 15 mestres entre titores/as e mestres/as especialistas ademais de compartir unha mestra de Relixión e a Orientadora. 

O alumnado que acude a el ten distinta procedencia, non só está aquel que pertence á zona de influencia correspondente, senón tamén procedente de Viveiro e outras parroquias próximas ao seu núcleo; e en canto ao perfil das familias pódese dicir que nunha ampla maioría son de clase media e cunha ocupación moi variada; basicamente traballan no sector servizos, algúns como mariñeiros e algúns outros nunha fábrica de aluminio próxima á localidade
b) Edificio: usos e medios.
O centro está integrado por un único edificio rodeado por amplo xardín na porta principal, e zona de patios nun segundo acceso ao mesmo.

Xa dentro do edificio, a totalidade das aulas atópanse repartidas en dúas plantas dun bloque de liñas simples e amplos e luminosos espazos, entre as que se inclúen as 9 aulas de nivel (3 de Infantil na planta baixa e 6 de primaria na superior) e a maiores as aulas de PT, AL, Inglés, Música e Usos Múltiples, ademais da Biblioteca. Na planta baixa deste edificio están tamén as oficinas de Dirección, Xefatura e Secretaría así como a Sala de Profesores. Nunha planta semisoto atópase o ximnasio e o acceso ao patio exterior e a pista polideportiva utilizadas polos grupos de E. Primaria. Este mesmo acceso leva ao invernadoiro, poceira e xardín de herbas aromáticas que o centro foi acadando grazas á participación en distintos proxectos. As aulas de E. Infantil, as únicas situadas na planta baixa, dispoñen do seus propios baños e acceso diferenciado ao seu propio espazo interior para actividades de psicomotricidade, ao igual que ao patio de uso exclusivo destes grupos e que dispón de areeiro elementos de xogo (randeeiras, tobogán...). Tamén na planta baixa temos a cociña e o Comedor Escolar, aos que se accede pola entrada principal.

Entre as aulas de infantil e os despachos está a Sala de usos múltiples cun rincón integrado da Biblioteca e aula de Música, e a carón desta, atópase a aula de AL. 
c) Servizos complementarios
1. Transporte: O centro conta con tres liñas de transporte e unha extensión de taxi que utilizan os alumnos da zona da zona de influencia do centro.

2. Comedor: Conta con un servizo de comedor escolar de tipo B de xestión directa no que comen 150 comensais.

d) Experiencia en proxectos educativos varios e de innovación
· Programas Europeos: 
- Comenius: 
O noso centro leva anos participando en proxectos de innovación de distinta índole, entre os moitos ao longo dos anos está o Comenius, no que se empezou no ano 1999.

Este tipo de proxectos, a súa versatilidade e as oportunidades brindadas grazas ao contacto con outras culturas e países fai que o traballo de aula e recursos xiren e se alimenten en moitas ocasións dos temas que parten deles, ademais de ser de por si un prantexamento motivador e práctica idónea dunha lingua extranxeira nun contexto real para o alumno.
- eTwinning:
Participamos en varias ocasións en proxectos eTwinning e este sería un exemplo claro dunha mezcla do anterior e un formato e soporte dixitais, posto que aporta as ventaxas e necesidade das TICs como recurso e ferramenta e a súa combinación co resto de contidos propios do tema a traballar. 
- Portfolio:
Este é un dos programas que naceu no centro como recurso físico con caixa de almacenaxe e rexistro, tal e como foi deseñado, pero que a día de hoxe combina traballos e actividades feitas polos nenos dun xeito máis tradicional, ata un máis tecnolóxico empregando procesador de textos e editor de imaxe e audio posto que tamén se fan grabacións dos seus propios contos.

Seguimos a implantalo en 3º de Primaria e trabállase ata o remate desta e está plenamente integrado de xeito rutinario nas clases.
· Centro Plurilingüe:
Este é o terceiro curso dende que decidimos formar parte da Rede de centros Plurilingües; decisión tomada en base a que xa tiñamos dúas Seccións Bilingües dende cursos atrás e isto supoñía ir un paso maís aló, ademais de participar en proxectos europeos de distinta índole. Por este motivo e no noso caso concreto, as clases de Ed. Artística son puramente en Inglés ata 3º de primaria incluído, e en bilingüe no nivel de 4º no que todavía está funcionando a Sección Bilingüe.
· Traballo por proxectos:
O feito de participar en tantos programas a un tempo fainos ser prácticos na nosa maneira de traballar, e é polo que a nosa visión consiste en copiar da vida real un prantexamento de traballo. Os nenos non ven áreas no seu entorno, non aparecen as matemáticas, ou a lingua como compartimentos estancos, ao contrario todo está entrelazado, dependente, conectado; así é a nosa visión do traballo en proxectos. 
Partir dun proxecto Comenius no que o eixo sexa a danza, pódenos levar a aprender sobre a cultura dos países socios, traxes rexionais, aspectos colaterais como a danza na literatura e a pintura, como exercicio físico, hábitos saudables e dieta sa... todo isto non deixa de ser: matemáticas, lingua, inglés,... pero nun contexto real e motivador. E así todo isto pode derivar nun Entroido no que vistan e bailen pezas típicas destes países socios, pero cunha visión moi ampla e cun significado moi especial destes disfraces porque foron elaboraron por eles, e aplicando unha información e un coñecemento adquiridos tamén co uso das TICs.
- A Biblioteca
Hai que dicir que en certo modo é moi particular no seu aspecto posto que o feito de non dispoñer dun aula como tal para este fin, está dividida en rincóns e espacios definidos en determinadas zonas de ambalas dúas plantas do edificio, facilita a súa a súa visibilidade e, xa que logo, a integración no día a día do centro. Ademais desta peculiaridade, no seu comezo naceu como un proxecto,"Unha nova forma de entender a biblioteca escolar" que gozou dunha beca Alcoa polo seu carácter innovador e a súa dotación tecnolóxica (dispón de portátiles, readers, bolígrafos dixitais e un EDI). Tamén resultou finalista a nivel nacional na V Edición dos premios INPULS á innovación. 

Para nós é tamén en moitos casos o centro neurálxico de moitos dos proxectos e actividades conxuntas do centro e intercentros.
-Proxectos de Educación do consumidor
Formamos parte da Rede de Centros para a Educación do Consumidor levando a cabo distintos proxectos.
-Proxectos Valora, Voz Natura,..
Temos participado tamén en varios proxectos Valora en distintas modalidades, por exemplo "Lecer", con "Xogas?" que coma sempre estaba interrelacionado coas actividades extraescolares, biblioteca, Comenius,...
-Plan Proxecta:
- Consumópolis: Participamos dende hai varios anos neste proxecto e temos acadado un primeiro, un segundo e un terceiro premios en anos case consecutivos.
- Consumo: Traballamos ata o ano pasado e temos traballado en proxectos como "Da semente ao mercado","Todo che parece bonito?",...
- Móvete +: Estamos a participar actualmete ao igual que no Consumópolis.
-Proxectos de Fomento do Galego.
Tamén relacionados co resto de proxectos. Entre eles: "A vista dos meus ollos", "Avoas", estudo sobre o pintor "H. Xeada".
2. Xustificación da solicitude.
A convicción de que, como se dí no preámbulo da resolución pola que se convoca esta selección de centros “A incorporación das TIC á educación, en xeral, e aos procesos ensino-aprendizaxe, en particular, é xa unha realidade en Galicia e móstrase como unha peza fundamental para producir o cambio metodolóxico que leve a conseguir o obxectivo dunha mellor calidade educativa “ é, tal vez o principal motivo que nos leva a participar nela.

A sociedade na que vivimos, o noso entorno máis próximos, os nosos habítos e por tanto tamén as nosas necesidades cambian un como consecuencia dos outros, e nós somos parte dese entorno provocando e padecendo eses cambios. 

Somos conscientes de que parte da nosa misión como educadores é preparar individuos adaptados a esa sociedad aínda que esto non implica facer réplicas; nesta misión tamén se considera a creatividade e a innovación porque somos peza nesta engranaxe que provoca cambios contínuos. Por isto mesmo non podemos mirar a outro lado cada vez que haxa un cambio no entorno e intentar manternos nun punto morto que aparentemente nos aporta seguridade, porque deixaría de ter sentido unha gran parte da nosa labor; de facelo así, sería en gran parte unha incongruencia. Cecais non sexa doado seguir os cambios na sociedade de hoxe en día, o avance é vertixinoso en moitos momentos, pero non podemos ampararnos nesta excusa e omitilos ou suprimilos na nosa vida escolar. Un neno ou nena de hoxe está rodeado de tecnoloxía, forma parte da súa vida diaria, é un xeito habitual para informarse, pero tamén debe saber cómo xestionar esa información e aprender a usar esa ferramenta, porque non deixa de ser un medio máis, cun método distinto pero para uns mesmos obxectivos que anos atrás se lograban por outras canles. E este é o seu uso real, a tecnoloxía non é nin debe ser o fin, senón o medio. É por isto mesmo que o seu uso trae consigo outro xeito de traballo, outra metodoloxía que paralelamente implica outras metas, o feito de conseguir unha competencia no seu uso.

A incorporación ao ensino das tecnoloxías da información e da comunicación obriga a revisar os modelos 

 HYPERLINK "http://hadoc.azc.uam.mx/enfoques/aprendizaje.htm"
pedagóxicos ata entón vixentes. Para unha integración exitosa das Tics nas aulas cómpre introducir cambios de calado: a función transmisora de coñecementos da "escola tradicional" debe evolucionar cara unha construción do coñecemento de forma activa por parte do alumnado coa función mediadora do profesorado e aprendendo COA tecnoloxía. O plantexamento tradicional por "obxectivos" debe complementarse coa obtención de "resultados" froito do desenvolvemento de "competencias".

Traballar con TICs facilita, ao mesmo tempo que esixe, introducir cambios metodolóxicos que, á súa vez, precisan crear e/ou usar recursos educativos diferentes dos tradicionais, recursos interactivos nos que a actividade do alumnado é fundamental, pois trátase de que sexan eles os protagonistas da súa aprendizaxe. O profesorado tamén precisa asumir un novo rol, deixar de ser o transmisor duns contidos para pasar a ser o xestor da aprendizaxe que o alumnado vai construíndo a medida que desenvolve as tarefas programadas.
O convencemento da necesidade urxente dese cambio é o principal motivo da nosa solicitude.

As vantaxes que podemos atopar no seu uso, ademais das xa expostas, cun perfil puramente educativo poderían ser, para o alumnado:
1. Permite deseñar distintos niveis de ensinanza para a mesma clase, ensinanza máis individualizada e ritmos

2. Permite en moitos casos a accesibilidade ...

3. Permite unha participación máis activa co que mellora o clima de aula porque o alumno está máis activo e participativo

4. Cáptase a información por medio de canles máis variados e atractivos: imaxes, sons, interactividade, etc. Capta moito mellor a atención do alumno que os pasivos tradicionais.

5. A presentación de material didácticos co formato dos novos medios supón un exercicio contínuo de análise e síntese da información 

6. A produción propia ou a exposición da información non queda circunscrita exclusivamente á lectura do traballo, como ate agora adoitaba ocorrer, senón que o propio alumno dispón dos novos métodos de exposición, que engloban vídeos, sons, animación ,...

Como froito dos anteriores procesos, o alumno adquire unha mellor comprensión da información recibida
E para o profesorado:
7. Facilita o traballo en equipo

8. Permite crear material propio

9. Facilita moito a actualización ou modificación dos materiais

10. Facilita as tarefas de corrección

11. Permite utilizar códigos de comunicación máis axeitados á realidade dos rapaces de hoxe na sociedade actual

Estas vantaxes están fundamentadas nos procesos cognitivos básicos que se producen na relación ensinanza- aprendizaxe:
3) Obxectivos xerais
- O obxectivo principal sería desenvolver a competencia pedagóxica e didáctica para deseñar e xestionar a programación de aula de 5º e 6º nivel de Ed.Primaria usando as TICs

Para acadar tal competencia tentaremos acadar os seguintes 
· Obxectivos xerais:

-Argumentar e demostrar que o futuro das novas tecnoloxías da información e a comunicación, de cara a servir á sociedade, teñen que asumirse a través de proxectos educativos e desenvolverse dende eles

-Ofrecer os nosos proxectos pedagóxicos debidademente razoados e xustificados de forma que sexan estes os que reclamen os medios a utilizar e non ao revés.

-Amosar unha aposta clara e concreta no plantexamento metodolóxico e didáctico, adaptándose ás necesidades que a actualidade demanda.

-Achegar a escola á realidade social
· Obxectivos para o profesorado:
-Reflexionar sobre os distintos procesos de ensino-aprendizaxe a fin de establecer os que resulten máis favorecidos coa aplicación das TIC

-Contar cunha serie de recursos e contidos a apoien e melloren o proceso de ensino-aprendizaxe 

-Deseñar Unidades Didácticas a partir dunhas concrecións curriculares concretas: As Programacións de Aula de 5º e 6º de Ed. Primaria; adecuandoas ás normas de accesibilidade e sempre respectando a propiedade intelectual 

-Coñecer e analizar as decisións que deben tomarse para deseñar e crear as Unidades Didácticas.
1. As partes do currículo que pretendemos desenvolver.

2. Os plantexamentos metodolóxicos e pedagóxicos que aplicaremos

3. As cuestións legais que deberemos respectar

4. Os medios tecnolóxicos que mellor se axusten ás decisións anteriores
-Adoptar o enfoque metodolóxico e as estratexias pedagóxicas axeitadas ás concrecións curriculares.
-Seguir desenvolvendo o traballo colaborativo entre docentes.

-Coñecer, valorar e respectar a propiedade intelectual, aprendendo a tomar recursos educativos da rede identificando a súa licenza, facendo as referencias webgráficas axeitadas aos estándares habituais e empregando recursos educativos abertos

-Coñecer e aplicar as pautas de accesibilidade aos cursos virtuais, páxinas web...
· Obxectivos para o alumno
-Coñecer e aproveitar as diversas facetas que as TIC poñen ao noso alcance

-Formarse como cidadán do presente e do futuro adquirindo competencias no emprego destas ferramentas

-Desenvolver novas formas de aprendizaxe máis individualizada e adaptada.

-Adquirir unha visión ampla do coñecemento tanto no seu aspecto interdisciplinar como nas distintas canles polas que se obtén
· Obxectivos con respecto ás familias
-Conseguir unha maior implicación destas no proceso de aprendizaxe dos seus fillos/as

-Establecer co centro unha dinámica de colaboración 

-Levar ás familias a idea de que os ordenadores, e internet teñen outros usos maís alá do simple lecer

-Fomentar a Alfabetización dixital do entorno dos nenos/as

-Integración do alumnado con necesidades educaticas especiais.
4. Experiencia educativa coas TIC no centro. 
4.1.-Equipamento tecnolóxico. 
Todo o centro dispón de wifi ademais dos dous puntos das aulas Abalar.

Todas as aulas, incluídas estas dúas, dispoñen de proxector, que o profesor/a emprega habitualmente durante as clases para utilizar a versión dixital do libro de texto, ou outro tipo de recursos en rede (vídeos, fotos,wikipedia,...) Este equipamento tamén é utilizado polo alumnado aproveitando que a proxección se fai sobre encerado branco, ou sexa ED (encerado dixital). A maiores, hai un EDI con rodas que permite transportalo en calquer momento á aula necesaria, segundo a necesidade da actividade.

Das aulas de primaria, as dúas únicas que dispoñen de equipamento específico son 5º e 6º, aulas Abalar, polo que como é habitual nelas hai un armarito cargador onde se gardan e cargan os miniportátiles, tatos como alumnos hai en aula, unha wifi específica para a aula e un EDI.
4.2.-Aulas Abalar
Tamén levamos varios cursos sendo Centro Abalar, xa dende a primeira convocatoria. 
Sempre fomos un centro que apostou forte pola integración das TICs na vida e actividade diaria do colexio, principalmente polo convencemento de que estamos formando cidadáns que pertencen a unha sociedade e esto supón que o centro debe ser unha parte máis dela. 

O uso destas aulas Abalar tal e como estaba pensado, foi medrando ao longo do tempo a base de aprender uns e outros, alunmos e profesorado. E tal que a día de hoxe está sistematizado completamente o uso dos miniportátiles con toda naturalidade durante todo o horario lectivo, indiferentemente da área que se traballa, ao igual que os EDIs que xa non eran descoñecidos para os nosos nenos. Estes empregan programas que substitúen outro xeito de traballo no pasado, (texto e libretas entre outros), dende o procesador de textos, pasando polo de imaxe e de exposición de diapositivas entre os máis comúns. O uso de Internet proporciona un diccionario no momento necesario e rápido; toda a información está ao alcance no momento de ser necesitada; ou un recurso (un vídeo, unha canción, a prensa,...) só hai que ter claro o que se quere e o que se necesita en cada momento así como para qué, e isto só é posible cando o neno/ a está afeito á manipulación destas ferramentas e o mestre sabe cal é o fin; a experiencia dalles confianza e ensina a discriminar e tratar correctamente a información, a un tempo que esa mesma confianza medra tamén no profesorado.

Uns e outros están afeitos a empregar a aula virtual, o servidor Abalar e o espazo Abalar. O material que en varios dos casos está feito polo propio mestre.
4.3.-Integración das TICs no proceso educativo
Todo o centro dispón de wifi e todas as aulas de Primaria dispoñen dun proxector con encerado branco, en 3º ciclo, a maiores do equipamento Abalar. Tamén temos un EDI para uso dos grupos de primaria que se pode levar ás aulas segundo necesidade posto que dispón de rodas.

Na aula de Usos Múltiples e Música está o segundo EDI, éste fixo, e 10 ordenadores de sobremesas para uso de todos os grupos e que forman parte dun dos rincóns de biblioteca.
4.3.1.-Nas actividades escolares e extraescolares
Calquera dos proxectos e programas, así como actividades escolares en xeral e extraescolares son parte da vida diaria do centro, e tal e como se foi desarrollando nos distintos apartados, en todos eles se fai uso habitual , tanto por parte do profesorado como do alumnado, das TIC segundo a necesidade. Por exemplo, nun proxectos como o Comenius, o emprego das TICs é moi útil e como en moitos outros casos está moi xustificado: o feito de contactar en grupos de traballo, tanto entre profesorado como alumnado, e con grupos de extranxeiros, intercambio de información entre alumnos, videoconferencias, presentacións para expoñer en aula, grabacións ou podcast, ou de vídeo sobre verde croma para substituir os fondos por outros fondos ou polos debuxos dos propios nenos e nenas, sen mencionalas como recurso para acadar e clasificar información e produción parao traballo sobre o tema a tratar; e así unha larga lista de posibilidades e aplicacións.
4.3.2.-Aula virtual, Blogs, Wikis 
Hai anos o profesorado mostrou interese nas posibilidades dun aula Moodle, polo que se fixo un grupo de traballo e se foi pouco a pouco creando un aula que a día de hoxe se utiliza sobre todo nos grupos Abalar de 3º ciclo pola posibilidades que ofrece a propia aula e prácticamemte a diario en moitas das áreas.

Cabe destacar tamén que temos cursos enmarcados no proxecto Comenius actual no que están matriculados os grupos de 5º e 6º así como os grupos de nenos extranxeiros que participan nel, de xeito que poden comunicarse entre os grupos, aportarlles unha guía de traballo a facer sobre os temas e a posibilidade de envialo.

Tamén en cada ocasión que temos unha viaxe o recepción, creamos un blog que funciona como un diario de viaxe, que permite que os pais e compañeiros sigan a actividade ademais de facer comentarios. Outros blog que temos activos son os de aula, os de varias áreas como Inglés ou EF, Normalización e Biblioteca. Como novidade, estamos explorando as posibilidades dos blogs persoais, para os alumnos, que ofrece Agueiro.

Outro uso que se lle dá ás TIC dende este tipo de proxectos é as Wikis tamén acorde ao tema do proxecto.
4.3.3.-Webs Dinámicas
O centro conta cunha páxina Web en Drupal (Webs Dinámicas) na que se pretende ter actualizada a información ao alummado e familias sobre distintos temas. Nesta páxina están incluídas: a galería de imaxes, apartados sobre proxectos e outros plans que segue o centro e un apartado para blogs, os de aulas, inglés, auxiliares, Normalización, EF e Biblioteca. 

O mantemento desta web corre a cargo dunn equipo de profesores e os blogs soen ser de responsabilidade compartida entre profesorado e alumnado
4.3.4.-Redeiras
Todo o profesorado está dado de alta en Redeiras e utilizan esta plataforma principalmente para intercambio de información en grupos de traballo do centro e intercentros.
4.3.5.-Agueiro
Outra novidade máis, que está dando moi bo resultado e que apunta grandes posibilidades é o proxecto Agueiro no que somos centro piloto.

Certos aspectos do programa non son de todo descoñecidos polo alumnado xa que están afeitos ao uso da aula virtual, outros aportan novas opcións e un atractivo para os nenos posto que o deseño é de rede social, neste caso unha rede acotada e controlada polo mestre e que o neno usa para organizar a súa información, opinar sobre temas nos foros e traballo propio de produción (páxinas, wikis, blogs,...)
4.3.6.-AbalarMóbil
Como nova experiencia tamén no campo tecnolóxico, este curso fomos centro piloto para o abalarMóbil o que permitiu unha relación máis estreita coas familias que procuramos ter moi presentes na vida do centro e con esta intención sóense facer actividades dende a biblioteca ou extraescolares, pero que neste caso foi dun xeito innovador. O abalarMóbil, unha aplicación deseñada para móbiles Adroid facilitaba a comunicación puidendo mandar avisos, solicitude de titorías, notas, faltas de asistencia,...

Esta nova experiencia estase a usar e valorar moi positivamente tanto por pais como profesorado, como recurso moi útil para ambos a pesares de botar en falta determinados aspectos que suxerimos para engadir á aplicación. 
4.3.7.-Etwinning
Aínda que o fin deste tipo de actividades está enmarcado na área de linguas extranxeiras, non sería posible levala a cabo sen un soporte TIC posto que tanto a comunicación, o envío de traballo e produción como a organización dos mesmos sucede únicamente en rede, na propia plataforma eTwinning. Nel participamos xa dous cursos con grupos de 3º ciclo de primaria principalmente.
4.3.8.-Tadega e uso de dispositivos e tableiros de comunicación.

Formamos parte dun programa co que estamos a estudiar e crear tableiros de comunicación para usar con alumnado que precisen unha accesibilidade especial. 

Para iso estamos utilizando unha aplicación específica, Pictodroid Lite, e outras ferramentas de autor como Lim.
4.3.9.-Na biblioteca
A biblioteca está repartida en zonas do corredor distribuídos ao lado deste aemais dun espacio específico na Aula de Usos Múltiples.

Foi unha biblioteca moi particular xa dende a súa creación posto que ademais do propio da mesma, os libros, hai un armario en cada un dos tres rincóns con portátiles, readers de e-books e bolígrafos dixitales destinados a actividades cos nenos e pensados para o seu uso e aplicación na propia biblioteca.

Dende aquí parten actividades nas que se acaban creando películas, podcast, e traballo vario no que se empregan editores de texto, imaxe e programas de debuxo.

Como se dixo con anterioridade, foi un proxecto do centro que gozou dunha beca Alcoa e unha mención de finalista na V Edición dos Premios Fundación Impuls.
5. Modelo organizativo e metodolóxico previsto para o desenvolvemento do proxecto e para garantir a súa continuidade.
Tendo en conta que un dos principais obxectivos que nos propoñemos como profesorado é deseñar e usar Unidades Didácticas usando as TICs a partir das Programacións de Aula de 5º e 6º de Ed. Primaria, parece lóxico que comecemos por revisar ditas programacións. Este traballo é competencia dos Equipos de Ciclo, por tanto a nosa actividade organizarase dentro dos Equipos de Ciclo, en concreto O Equipo de 3º Ciclo de Primaria.

Tentaremos levar a cabo un traballo en grupo, que do mesmo xeito que se vai propoñer para as Unidades Didácticas a utilizar ou crear, siga o modelo pedagóxico CAIT (Constructivo, Auto-regulado, Interactivo e Tecnolóxico).

O principio xeral será que as decisións pedagóxicas irán por diante das tecnolóxicas,esto é, non partimos da ferramenta, senón que escollemos a ferramenta en función do traballo a realizar.

Parece, xa que logo, prioritario concretar, partindo das Programacións de Aula, as Unidades Didácticas que imos crear propoñendo de xeito claro e preciso, sobre todo, as competencias que pretendemos que o alumno acade en cada unha delas.

As seguintes decisión colexiadas a tomar serían:
-Os plantexamentos metodolóxicos e pedagóxicos que aplicaremos.

(Ver modelo CAIT)
-As cuestións legais que deberemos respectar.(Licenzas, citas...)

-Medios tecnolóxicos que se axusten as decisións anteriores (Accesibilidade, Interactividade,..).

«MODELO pedagógico CAIT». Accedido 5 de mayo de 2014. http://educandonosconlapizarradigital.blogspot.com.es/2011/01/uso-de-la-pdi-con-el-modelo-pedagogico.html.
Tendo en conta o exposto, pasaríamos a analizar, inventariar e examinar os recursos educativos dixitais que atopemos axeitados para cada Unidade Didáctica.

Cando sexa preciso e posible elaboraremos nós os recursos que precisemos.

Por ultimo levaríamos a cabo a composición e publicación na aula virtual, das unidades didácticas que contarán, alomenos, cos seguintes apartados:

1. Obxectivos

2. Competencias

3. Contidos

4. Actividades

5. Metodoloxía

6. Temporalización

7. Adaptación a diversidade

8. Avaliación.
6. Actividades de formación permanente (proxectos de formación ou innovación, semi​narios, grupos de traballo, etcétera), e outras relacionadas coas TIC desenvoltas no centro durante os últimos cinco anos.
Grupos de Traballo: 

· L0705050.-Elaboración de materiais para o encerado dixital.

· L1001089.-Fase IV. Integración das TIC nas aulas
· L1105006.- Funcionamento dunha aula virtual. Moodle
· L1201077 .-Fase A1 proxecto COMBAS Galicia 2012-2013. CFR Lugo.
7. Tipo de conexión á rede.
ADSL BANDA ANCHA . A velocidade é de 4Mb/s.

8. Procedemento de avaliación interna do desenvolvemento do proxecto, especificando os indicadores de logro vinculados aos obxectivos propostos.
Levarase a cabo unha avaliación trimestral que se inculirá na Programación Xeral Anual, tanto polo equipo de ciclo como polo claustro e o consello escolar por medio de rúbricas nas que se valorá a consecución dos obxectivos propostos.
9. Outra información 
Cumprimos as condicions idóneas, temos experiencia na aplicación das TIC, o profesorado ten preparación e incluso ten fetio traballo docente neste campo.

